
CONVENIO DE COLABORACION ENTRE A CONSELLERIA DO MAR E A CONFRARIA DE
PESCADORES DE MUROS PARA A REALIZACION DO PROXECTO DE RESTAURACION DE
HABITATS E ZONAS DE PRODUCION MARISQUEIRA

MEMORIA XUSTIFICATIVA
A directora xeral de Desenvolvemento Pesqueiro da Conselleria do Mar, DECLARA:

Que esta Direccidn Xeral de Desenvolvemento Pesqueiro formalizou ca Confraria de Pescadores
de Muros o instrumento convencional arriba referido por un periodo de vixencia que abrangue
dende o dia da sua sinatura ata o 31 de decembro de 2027.

Que o instrumento convencional ten por obxecto:

Establecer a colaboracion entre a Xunta de Galicia, a través da Conselleria do Mar, e a Confraria de
Pescadores de Muros para elaborar un plan de recuperaciéon dos bancos marisqueiros, vinculado
unicamente ao episodio de baixada da salinidade do ano 2026.

Os obxectivos especificos a acadar con dita proposta son os seguintes:

1.Programacion de traballos de conservacion, mantemento ou mellora

11. Acondicionamento e/ou emenda do substrato: Realizarase un removido do substrato a
man con sachos e restrelos por parte das mariscadoras e tamén con medios mecanicos con
un motocultor.

1.2. Retirada de restos organicos e inorganicos : Retirada de lixo marifio, cunchas e algas.
Recollida manual con luvas e angazos depositandoos en capachos.

1.3. Sementeira: dous dias antes de sementeira realizarase un removido do substrato a man
con sachos e angazos por parte das mariscadoras, co obxectivo de conseguir as mellores
condicions posibles para o asentamento dos bivalvos. A cria de ameixa serd sementada a
man por parte das mariscadoras na zona marcada.

2. Accions de control, sequimento, proteccidn e vixilancia dos bancos marisqueiros.

2.1.Vixilancia: quendas de vixilancias de catro horas durante a baixamar didrna.

2.2. Participacion nas mostraxes e seguimento: en primavera e outono realizaranse
mostraxes nos bancos para avaliar as poboaciéns de bivalvos.

En particular, o convenio regula os compromisos das partes para a execucidon conxunta das
mencionadas actuacidns, incluindo a organizacién do traballo, a xestién e xustificacién da
realizacion das mesmas, os dereitos e obrigas das partes, a distribucion dos fondos e a
titularidade dos resultados, asi como a resolucidn dos posibles conflitos.

Que existe converxencia de intereses entre as entidades asinantes en orde & consecucién do
obxecto referido.

Que o instrumento convencional asinado se fundamenta no seguinte:

- O Regulamento (UE) 2021/1139 do Parlamento Europeo e do Consello, do 7 de xullo de
2021, polo que se establece o Fondo Europeo Maritimo, de Pesca e de Acuicultura (FEMPA),
establece o seguinte obxectivo para o periodo 2021-2027: “Manter a pesca como actividade
produtora sostible mediante a xestidn sostible e a conservacién dos ecosistemas marifios”. Por
outra banda, a prioridade 1 do artigo 3 do citado Regulamento 2021/1139 fai mencién a
“fomentar a pesca sostible e a recuperacion e conservacidon dos recursos bioloxicos acudticos”,
desenvolvendo obxectivos especificos entre os que se atopan: reforzar as actividades
pesqueiras que sexan econdmica, social e ambientalmente sustentables, obter datos fiables
que permitan tomar decisidons baseadas no cofiecemento e contribuir & proteccién e a
recuperacion da biodiversidade e os ecosistemas acuaticos.

No artigo 14 do devandito Regulamento (UE) 2021/1139 establécese que o apoio no marco desa
prioridade 1 abarcara intervencidns que contribldan a consecucidon dos obxectivos da PPC
establecidos no artigo 2 do Regulamento (UE) 1380/2013, do Parlamento Europeo e do Consello,
do 11 de decembro, por medio de determinados obxectivos especificos, entre os que se atopa o
de contribuir & proteccion e a recuperacion da biodiversidade e os ecosistemas acuaticos.

- Os proxectos aprobados financiaranse nun 70% con cargo ao Fondo Europeo Maritimo,
de Pesca e de Acuicultura (FEMPA).

- O Consello da Xunta de Galicia, na sta reunién do dia 25 de maio do 2026, autorizou a
tramitacion do convenio entre a Xunta de Galicia, a través da Conselleria do Mar, e a Confraria

de Pescadores de Muros para o desenvolvemento do Plan de recuperacién dos bancos
marisqueiros, vinculado unicamente ao episodio de baixada da salinidade do ano 2026.

- O convenio asinouse o dia 1 de xufio do 2026.

Que os intereses converxentes das partes asinantes excluen o animo de lucro, e non poden
satisfacerse axeitadamente mediante a celebracién dun contrato dos contemplados na Lei
9/2017, de 8 de novembro, de Contratos do Sector Publico, ou doutro instrumento alleo &
natureza estritamente convencional.

En atencion ao exposto, e a fin de dar cumprimento ao preceptuado no artigo 15.2 da Lei 1/2016,
de 18 de xaneiro, de transparencia e bo goberno, estimase xustificado o recurso a sinatura do
instrumento convencional que se pretende, con exclusién doutras figuras.

E para que conste, asinase esta memoria.

Santiago de Compostela, na data da sinatura dixital

A directora xeral de Desenvolvemento Pesqueiro

Maria de los Angeles Vazquez Suérez

Asinado por: VAZQUEZ SUAREZ, MARIA DE LOS

ANGELES
Data e hora: 01/06/2026 18:03:50

Cargo: Directora Xeral

